RHIF 16

Pwyllgor Gwaith, Nos Lun Chwefror 23, 2004 am 7 o’r gloch yn Siambr y Cyngor, Llangefni

Presennol

R. Geraint Thomas, Helen Evans, Alwyn Owens, Elwyn Jones, Edward M. Jones, Richard Parry Jones, Rowenna Thomas, Einir Morris, Manon Morris Williams, Dafydd Idriswyn, Delyth Rees, Manon Davies, Ruth Davies, Nia Efans, Siân Môn, Siân Eirian, Sheelagh Edwards, Ian Carter, Derek Evans (Cadeirydd), Llinos Hughes, Alwen Jones (Ysgrifenyddion).

Ymddiheuriadau

Islwyn Humphreys, Richard Williams, J. Meirion Davies, Gethin Morris Williams, Rhian Ll. Jones, Glenys Jones, Carys Ll. Jones, Eirianwen Williams.

Croesawyd pawb i’r Pwyllgor gan y Cadeirydd a llongyfarchwyd pawb am yr holl weithgareddau sydd yn digwydd ar hyn o bryd.

Y Maes

Cawsom ein harwain drwy y cynllun diweddaraf o’r Maes gan Ian a nododd y gwahanol safleoedd a’u lleoliad.

Pabell y Cyngor – Defnyddir Staff yr Oriel i gyd-lynnu’r gweithgareddau – a bydd y gweithgareddau yn adlewyrchu oedran y cystadleuwyr ar y gwahanol ddiwrnodau.

Celf, Dylunio a Thechnoleg – Bydd dwy fynedfa, - un drwy Babell y Cyngor a’r llall ar yr ochr arall.

Nawdd

Yn newid yn ddyddiol.

Deallwyd y bydd arwyddion yn nodi cyfeiriadau yn cael eu gosod yn y Meysydd Parcio.

Codwyd y cwestiwn ynglyn â Phwyllgor y Maes Carafannau.

Ystyriwyd y defnydd o fws mini yn y drafodaeth ynglyn â phellter.

Bydd y pwyntiau yma i’w codi ym Mhwyllgor y Maes Carafannau.

Diolchwyd i Ian am y cyflwyniad.

Cerdd (Delyth)

Cynhaliwyd un cyfarfod ers y pwyllgor Gwaith diwethaf. Mae’r Pwyllgor Cerdd bron â chyrraedd y targed. Mae Sioe Ffasiynau (Pringles) ar y gweill – Nos Iau, Mawrth 25.

Mae’r Sioe Ieuenctid yn dod ymlaen yn iawn ond symudir at gael dau ymarfer yr wythnos ar gyfer y prif gymeriadau.

Cerdd Dant (Rowenna)
Sioe Ffasiynau (Morgan) ar y gweill yn y Fic, Porthaethwy, Mawrth 31 ain.

Llefaru (Manon)

Dim cyfarfod wedi bod.

Drama (Elwyn)

Noson yng nghwmni John Ogwen a Maureen Rhys yn Theatr Fach Nos Wener, Mawrth y 5ed.

Dawnsio Gwerin

Addysg Gorfforol

Noson o Jas wedi bod yn llwyddiannus iawn yn Ysgol David Hughes.

Dysgwyr

Paratoadau ar y gweill ynglyn â’r Daith Gerdded o amgylch Môn.

Llenyddiaeth (Dafydd)

John Rees Thomas a Glenda wedi dod i’r cyfarfod diwethaf – trafodwyd y gweithgareddau fydd ar y gweill yn ystod wythnos yr Eisteddfod.

Gobeithir cynnal Talwrn ar gyfer disgyblion uwchradd gan osod tasgau ar ffurf Talwrn y Beirdd.

Syniad arall a grybwyllwyd oedd cyfarfod ag enillwyr y cystadlaethau llenyddol.

Gwyddoniaeth a Mathemateg

Deallwyd fod BNFL yn noddi’r Babell.

Bydd rhywfaint o offer ‘Science Challenge’ yn dod yno.

Nifer o weithgareddau ar y gweill ar gyfer y Babell e.e. citiau Knex.

Mae trafodaethau yn mynd ymlaen gyda Techniquest.

Celf (Ruth)

Llongyfarchwyd arddangosfa Gelf a Chrefft y Sir yn Oriel Ynys Môn. Mynegwyd fod safon y gwaith yn arbennig.

Ar hyn o bryd, mae’r Pwyllgor yn trafod yr arddangosfa yn yr Eisteddfod gyda Staff yr Oriel.

Cynhelir yr agoriad swyddogol bore Llun.

Gweithgareddau yn ystod yr wythnos – gobeithir creu ‘mosaic’ yn ystod yr wythnos. Mae’r trefniadau ar y gweill.

Ieuenctid (Nia)

Cynhelir Noson o Gaws a Gwin yng nghanolfan Ucheldre, Nos Sadwrn Chwefror 28ain gyda Epitaph, Acwstique, Dawnsio Gwerin a datganiad ar y delyn.  Mae cyngerdd ar y gweill gydag aelodau Aelwyd yr Ynys a threfnir Gig ar gyfer Nos Sadwrn olaf yr Eisteddfod.

Cyhoeddusrwydd (Bethan)

Mae posteri wedi eu gosod led – led y Sir.

Cystadleuaeth Monsdâr – bu’r daith yn llwyddiannus iawn.

Diolchwyd yn arbennig i Siân Pritchard am ei holl waith.

Mae nifer o Gadeiryddion Pwyllgorau wedi ysgrifennu am weithgareddau eu pwyllgor. Atgoffwyd y gweddill i gysylltu â Bethan.

Crysau T – gofynnwyd am y niferoedd y bydd eu hangen ar gyfer seremonïau, corau, sioeau a.y.y.b.

Gwelwyd y crysau t. bychain sydd wedi eu derbyn ar gyfer babanod.

Bydd y Pwyllgor Cyhoeddusrwydd yn trefnu parti ar gyfer Mehefin 12ed i gloi pen y mwdwl.

Mae CD yn cael ei pharatoi gan TIM – y Cyflwyniad ac eitemau eraill. Gobeithir y bydd y CD yn cyrraedd ar gyfer eu gwerthu yn yr Eisteddfodau Sir.

Gweithgareddau (Dafydd)

Trafodwyd y ddwy Sioe – pawb yn hapus ynglyn â’r ffordd y maent yn datblygu.

Mae’r Dawnsfeydd yn symud ymlaen ar gyfer y seremonïau.

Enwyd y Cyrchwyr a’r Tywyswyr.

Cafwyd adroddiad am  drefn y Gwasanaeth ar gyfer y Bore Sul – edrychir ymlaen yn fawr.

Trefniadau yn mynd yn eu blaenau ynglyn â’r Seremoni Agoriadol.

Trafodwyd y gwerthiant o docynnau ar gyfer y Cyngerdd – awgrymwyd y bydd y tocynnau ar werth mewn man canolog and y bydd rhywle ar gael i dderbyn archebion yn lleol.

Y Gwasanaeth (Elwyn)

Deallwyd fod Gwion bellach wedi derbyn.

Bydd Dawnswyr o Calcutta yn cymeryd rhan yn y Gwasanaeth.

Cymorth Cyntaf

Cyfarfod wedi ei gynnal. Ar hyn o bryd, ail – edrychir ar y costau.

Deallwyd y bydd yn rhaid talu am wasanaeth yr Ambiwlans a’r Heddlu.

Stiwardio (Geraint)

Nodwyd fod yr hysbyseb am gyfrifoldeb y meysydd Parcio wedi ymddangos yn y wasg leol.

Hyd yn hyn, mae dros 100 wedi ymateb yn ôl ar gyfer stiwardio – mae apêl eang wedi ei gwneud i chwilio am stiwardiaid.

Derbyniwyd cynllun o fannau stiwardio’r Eisteddfod.

Mae rhagbrawf yn digwydd yn ddyddiol yn y Pafiliwn – yng nghyfrifoldeb y Pwyllgorau Drama a Cherdd. 

Bydd yn rhaid sicrhau y bydd yr Eisteddfod yn cychwyn yn ddi- ffael am 11 o’r gloch.

Nodwyd mai cyfrifoldeb y Pwyllgor Drama  fydd y llwyfan yn ystod rhagbrofion y Caneuon Actol e.e. a’r Pwyllgor Cerdd yn y rhagbrawf Côr, ond bydd y Pwyllgor Stiwardio yn gyfrifol am stiwardio drysau’r Pafiliwn.

Yn y broses o ddewis is brif stiwardiaid ar gyfer pob ‘ardal’.

Rhennir y diwrnod yn 4 sesiwn :

 7:00  -  10:30

10:00  -   2:00

 1:30  -    6:00

 5:00  -  diwedd

Cyllid (Alwyn) 

Mae’r sefyllfa wedi gwella’n sylweddol erbyn hyn gyda bron i £160,000 wedi ei gyrraedd a nifer o ymdrechion eraill ar y gweill.

Bydd arian y cynllun jig – sô yn mynd yn syth tuag at gronfeydd y Pwyllgorau Apêl Lleol.

Cynllun Rhodd Cymorth yn parhau.

Yr Ocsiwn fawr – Mawrth 11eg yng Ngwesty Carreg Brân.

Mae Alun o’r Oriel wedi bod o gymorth mawr – mae’n argoeli at fod yn noson dda.

Diolchodd Siân Eirian i bawb am eu hymdrechion i godi arian ac i sicrhau llwyddiant i’r Eisteddfod.

Nodwyd y bydd y cystadlaethau Drama yn cael eu cynnal ym Modedern.

Pwysleisiwyd yr angen am bresenoldeb da yn y Pwyllgor Gwaith.

Dyddiad y Cyfarfod Nesaf

Nos Lun, Mawrth 29ain, 2004.
